
Cyflwyniad

Arweinir y ffrwd waith i gleifion mewnol sy’n oedolion gan Jason Roberts (Dirprwy
Gyfarwyddwr Nyrsio Gweithredol Bwrdd lechyd Prifysgol Caerdydd a’r Fro) a’i noddi gan
Ruth Walker (Cyfarwyddwr Nyrsio Gweithredol Bwrdd lechyd Prifysgol Caerdydd a’r Fro).
Mae’r ffrwd waith yn cynnwys cynrychiolwyr o bob bwrdd/ymddiriedolaeth iechyd ledled
Cymru ac fe’i cefnogir gan Addysg a Gwella lechyd Cymru. Diben y ffrwd waith yw cefnogi
Byrddau lechyd i ddilyn dull gweithredu ‘Unwaith i Gymru’ wrth iddynt gydymffurfio a
gofynion Deddf Lefelau Staff Nyrsio (Cymru).

Mae dyletswydd gyfreithiol ar fyrddau iechyd i gyfrifo lefelau staffio nyrsys ar bob ward
feddygol a llawfeddygol aciwt i oedolion o leiaf ddwywaith y flwyddyn er mwyn sicrhau
bod gan wardiau y nifer iawn a’r cymysgedd sgiliau o staff i ddiwallu anghenion cleifion,
gyda’r prif nod o ddarparu gofal o ansawdd uchel, canlyniadau a phrofiadau cadarnhaol i
gleifion.

Ers mis Ebrill 2018 mae wardiau meddygol a llawfeddygol oedolion ledled Cymru wedi bod
yn defnyddio offeryn cynllunio’r gweithlu sy’n seiliedig ar dystiolaeth i bennu eu lefelau
staff nyrsio. Mae’r offeryn cynllunio’r gweithlu yn pennu’r nifer a’'r cymysgedd sgiliau o staff
nyrsio sydd eu hangen i ddiwallu anghenion cleifion drwy driongli tair ffynhonnell
wybodaeth hanfodol:

« Aciwtedd Cleifion

« Dangosyddion Ansawdd

« Barn Broffesiynol



Mae’r Ddeddf yn grymuso ac yn cefnogi staff nyrsio o’r ward i’'r bwrdd i gyfrifo, monitro a
chynnal lefelau staff nyrsio. Mae pob bwrdd iechyd yng Nghymru yn cyflwyno papurau
sicrwydd blynyddol i'w Bwrdd gan roi sicrwydd ynghylch eu cydymffurfiaeth 8 Deddf
Lefelau Staff Nyrsio (Cymru). Caiff yr adroddiadau hyn eu casglu er mwyn llywio’r tri
adroddiad cynnar i Lywodraeth Cymru sy’n dangos eu gweithredoedd a’u cynnydd o ran
gydymffurfio &’r Ddeddf.

Cvynnydd hyd yma

Gan fod 2il ddyletswydd Deddf Lefelau Staff Nyrsio (Cymru) wedi’i hymestyn i feysydd
cleifion mewnol pediatrig ar 1 Hydref 2021, mae aelodau o’r grwpiau llif gwaith oedolion
a phediatrig yn gweithio gyda’i gilydd i sicrhau bod y gwaith yn cyd-fynd ac yn dilyn y
dull ‘Unwaith i Gymru’

Mae aelodau’r ffrydiau gwaith oedolion a phediatrig wedi gweithio gyda darparwyr
systemau TG i nodi system genedlaethol i gefnogi byrddau iechyd/ymddiriedolaethau i
gael mynediad at y wybodaeth sydd ei hangen ar gyfer llywio penderfyniadau ac
adrodd.

Mae tim y Rhaglen Staff Nyrsio wedi dyfeisio ystod o wybodaeth a deunyddiau
hyfforddi i hysbysu rhanddeiliaid, addysgu a hyfforddi timau gweithredol.

Yn dilyn cyflwyno’u hadroddiadau sicrwydd tair blynyddol cyntaf i Lywodraeth Cymru
fis Hydref, mae’r templedi adrodd cenedlaethol yn cael eu diwygio er mwyn sicrhau
bod byrddau iechyd yn dilyn y dull ‘Unwaith i Gymru’ wrth fodloni gofynion adrodd y
Ddeddf.

Mae tim y Rhaglen Staff Nyrsio wedi cyflwyno sesiynau ‘hyfforddi’r hyfforddwr’ i
fyrddau/ymddiriedolaethau iechyd i rymuso timau gweithredol a’u harfogi i
ddefnyddio’r offer cenedlaethol.

Camau nesaf

Archwilio’r defnydd o PowerBi i alluogi byrddau iechyd i greu delweddwyr lleol a fydd
yn cael eu defnyddio i lywio penderfyniadau a chynllunio’r gweithlu.

Dyfeisio pecyn hyfforddiant e-ddysgu ar ddefnyddio adnodd Lefelau Gofal Cymru.
Gweithredu’r system TG genedlaethol i alluogi byrddau iechyd i gael gafael ary
wybodaeth sydd ei hangen er mwyn llywio’r broses o gyfrifo lefelau staff nyrsio
gofynnol ac i helpu adrodd.

Archwilio’r defnydd o systemau cenedlaethol i gasglu gwybodaeth ystyrlon am brofiad
staff a chleifion.

Archwilio dulliau o gyfuno’r ffrydiau gwaith i oedolion a phedaitrig a chynnal
cyfarfodydd ar y cyd i ddatblygu’r gwaith a chefnogi byrddau
iechyd/ymddiriedolaethau i ddilyn y dull cenedlaethol wrth iddynt gydymffurfio a
gofynion Deddf Lefelau Staff Nyrsio (Cymru).

